Azərbaycan Respublikası Prezidentinin 2011-ci il 27 dekabr tarixli 1938 nömrəli Sərəncamı ilə təsdiq edilmiş “Azərbaycan Respublikasında insan hüquq və azadlıqlarının müdafiəsinin səmərəliliyini artırmaq sahəsində Milli Fəaliyyət Proqramı”nda həyata keçirilməsi Dövlət Miqrasiya Xidmətinə həvalə olunmuş tədbirlərin icrası üzrə 2014-cü il ərzində görülmüş işlər barədə

                                                                              M Ə L U M A T

	№ №
	Tədbirlər
	İcra müddəti
	İcraçı orqan
	Görülmüş işlər

	

	Birinci Fəsil
Normativ-hüquqi bazanın təkmilləşdirilməsi

	1.1
	[bookmark: _GoBack]Azərbaycan Respublikası qanunları layihələrinin hazırlanması zamanı Azərbaycan Respublikasının Konstitusiyasında və Azərbaycan Respublikasının tərəfdar çıxdığı beynəlxalq müqavilələrdə təsbit edilmiş insan hüquq və azadlıqlarının əsas meyar kimi rəhbər tutulması.
Azərbaycan Respublikası Konstitusiyasının 12-ci maddəsində müəyyən edilmişdir ki, insan və vətəndaş hüquq və azadlıqlarının, Azərbaycan Respublikasının vətəndaşlarına layiqli həyat səviyyəsinin təmin edilməsi dövlətin ali məqsədidir. Bu məqsədə nail olmaq üçün Azərbaycan Respublikasında qəbul edilən qanunların ilk növbədə Azərbaycan Respublikasının Konstitusiyasında və Azərbaycan Respublikasının tərəfdar çıxdığı beynəlxalq müqavilələrdə təsbit edilmiş insan hüquq və azadlıqlarının təmin olunmasına yönəldilməsi zəruridir. Ölkədə yaranmış qanunyaradıcı təcrübə göstərir ki, qanunların hazırlanması zamanı Azərbaycan Respublikasının Konstitusiyası və Azərbaycan Respublikasının tərəfdar çıxdığı beynəlxalq müqavilələr rəhbər tutulur, habelə bir çox qanun layihələri onların hazırlanması prosesi zamanı insan hüquqları sahəsində ixtisaslaşmış beynəlxalq təşkilatların ekspertizasına təqdim olunur, onların rəyi nəzərə alınmaqla qəbul edilir.
	Mütəmadi
	Azərbaycan Respublikasının Nazirlər Kabineti
	Azərbaycan Respublikasının 16 dekabr 2014-cü il tarixli 1143-IVQD nömrəli Qanunu ilə “Azərbaycan Respublikasının Miqrasiya Məcəlləsi”nə əlavə və dəyişikliklər edilmişdir. Məcəlləyə əlavə edilmiş “Əcnəbilərin və vətəndaşlığı olmayan şəxslərin Qanunsuz miqrantların saxlanılması mərkəzlərində yerləşdirilməsi və saxlanılması qaydası” adlı fəslin layihəsi Dövlət Miqrasiya Xidməti tərəfindən həyata keçirilən Tvinninq layihəsinin və Beynəlxalq Miqrasiya Təşkilatının ekspertləri ilə əməkdaşlıq çərçivəsində hazırlanmışdır.
Hazırda beynəlxalq ekspertlərlə birlikdə qanunvericiliyin təkmilləşdirilməsi istiqamətində işlər davam etdirilir.


	1.2
	Azərbaycan Respublikasının tərəfdar çıxdığı insan hüquqlarına və azadlıqlarına dair beynəlxalq müqavilələrdən irəli gələn öhdəliklərin həyata keçirilməsi və Azərbaycan Respublikasının normativ-hüquqi aktlarının beynəlxalq hüquqi sənədlərə uyğunluğunun təmin edilməsi.
Azərbaycan Respublikası insan hüquqlarına və azadlıqlarına dair beynəlxalq müqavilələrə tərəfdar çıxaraq, öz yurisdiksiyası daxilində hər kəsin insan hüquq və azadlıqlarının təmin edilməsi öhdəliyini öz üzərinə götürmüşdür. Bu öhdəliyin yerinə yetirilməsinə nəzarət mexanizmləri çərçivəsində Azərbaycan Respublikası tərəfindən təqdim olunan insan hüquq və azadlıqlarının təmin edilməsinə dair dövri hesabatlar üzrə Birləşmiş Millətlər Təşkilatının, Avropa Şurasının və digər hökumətlərarası təşkilatların ixtisaslaşmış qurumlarının rəy və tövsiyələrinin həyata keçirilməsi əhəmiyyət kəsb edir. Bununla yanaşı, İnsan Hüquqları üzrə Avropa Məhkəməsinin qərarlarının icra edilməsi çərçivəsində qanunvericiliyin təkmilləşdirilməsi sahəsində tədbirlərin həyata keçirilməsi nəzərdə tutulur. Göstərilən öhdəliklərin yerinə yetirilməsi zamanı tövsiyələrin ətraflı təhlili, görüləcək tədbirlərin və onların icrasına məsuliyyətli dövlət qurumlarının müəyyən edilməsi zəruridir. Bununla əlaqədar olaraq, qeyd olunan prosesə aşağıda göstərilən qurumların cəlb edilməsi nəzərdə tutulur. Bu işə həmçinin insan hüquqlarının müdafiəsi sahəsində fəaliyyət göstərən yerli qeyri-hökumət təşkilatları cəlb edilir.
	Mütəmadi
	Azərbaycan Respublikasının Nazirlər Kabineti
	Hesabat dövrü ərzində “Mülki və siyasi hüquqlar haqqında” Beynəlxalq Paktın, “İrqi ayrı-seçkiliyin bütün formalarının aradan qaldırılması haqqında" və “İşgəncə və digər qəddar, qeyri-insani və ya ləyaqəti alçaldan rəftar və ya cəza əleyhinə” Konvensiyaların həyata keçirilməsinə dair ölkəmizin dövri məruzələrinin layihələrinə, həmçinin Avropa Şurasının İnsan alverinə qarşı mübarizə üzrə Ekspert Qrupu (GRETA) tərəfindən Avropa Şurasının “İnsan alverinə qarşı mübarizə haqqında” Konvensiyasının Azərbaycan Respublikası tərəfindən icra edilməsinə dair hazırlanmış hesabat layihəsinə Azərbaycan Respublikasının Dövlət Miqrasiya Xidmətində baxılmış və aidiyyəti üzrə münasibət bildirilmişdir.
Bunlardan əlavə, Azərbaycan Respublikasının qoşulmadığı Beynəlxalq Əmək Təşkilatının “Məşğulluq üçün miqrasiya haqqında” 97 nömrəli (yenidən baxılmış), “Əməkçi miqrantlar haqqında” (əlavə müddəalar) 143 nömrəli Konvensiyaları, həmçinin “Məşğulluq üçün miqrasiya haqqında” 86 nömrəli (yenidən baxılmış) və “Əməkçi miqrantlar haqqında” 151 nömrəli Tövsiyələri ilə bağlı sorğu edilən məlumatlar Azərbaycan Respublikasının Əmək və Əhalinin Sosial Müdafiəsi Nazirliyinə göndərilmişdir.


	1.4
	Xarici ölkələrdə Azərbaycan Respublikası vətəndaşlarının hüquqi vəziyyətini yaxşılaşdıran və onların hüquqlarının müdafiəsini tənzimləyən müqavilə-hüquq bazasının genişləndirilməsi üzrə tədbirlərin həyata keçirilməsi.
Azərbaycan Respublikası hər bir vətəndaşının olduğu yerdən asılı olmayaraq, insan hüquq və  azadlıqlarının təmin edilməsi üçün zəruri tədbirləri həyata keçirir. Bu məqsədlə xarici ölkələrdə yaşayan Azərbaycan Respublikası vətəndaşlarının hüquqlarının təmin olunmasına dair müvafiq dövlətlərlə və  onların səlahiyyətli orqanları ilə müqavilələr bağlanılmalıdır. 
 
	Mütəmadi



	Azərbaycan Respublikası Dövlət Miqrasiya Xidməti




	Azərbaycan Respublikası ilə Avropa İttifaqı arasında 28 fevral 2014-cü il tarixdə imzalanmış və 1 sentyabr 2014-cü il tarixdə qüvvəyə minmiş “Azərbaycan Respublikası və Avropa İttifaqı arasında icazəsiz yaşayan şəxslərin readmissiyası haqqında Saziş”in icrasına məsul olan səlahiyyətli qurum kimi Azərbaycan Respublikası Nazirlər Kabineti tərəfindən Dövlət Miqrasiya Xidməti müəyyənləşdirilmişdir. 2014-cü ildə Avropa İttifaqı üzv dövlətlərindən daxil olmuş readmissiya sorğuları üzrə müvafiq qaydada aparılmış araşdırmalar nəticəsində 8 şəxsin Azərbaycan Respublikasının vətəndaşlığına mənsub olması müəyyənləşdirilmiş və sorğular Sazişə əsasən cavablandırılmışdır.
Dövlət Miqrasiya Xidmətinə Xarici İşlər Nazirliyindən daxil olmuş Azərbaycan Respublikası ilə Benilüks dövlətləri (Belçika Krallığı, Lüksemburq Böyük Hersoqluğu və Niderland Krallığı) arasında “Azərbaycan Respublikası ilə Avropa İttifaqı arasında icazəsiz yaşayan şəxslərin readmissiyası haqqında Saziş”in həyata keçirilməsi üzrə “İcra Protokolu”nun layihəsi münasibət bildirilməsi üçün Azərbaycan Respublikası Nazirlər Kabineti vasitəsilə aidiyyəti dövlət qurumlarına göndərilmişdir.
Eyni zamanda, 3 dekabr 2014-cü il tarixində “Azərbaycan Respublikası Hökuməti ilə Norveç Krallığı Hökuməti arasında vizaların rəsmiləşdirilməsinin sadələşdirilməsi haqqında Saziş” və “Azərbaycan Respublikası Hökuməti ilə Norveç Krallığı Hökuməti arasında icazəsiz yaşayan şəxslərin readmissiyası haqqında Saziş” imzalanmış, lakin hələ hüquqi qüvvəyə minməmişdir. Hazırda İsveçrə Konfederasiyası ilə viza sadələşdirilməsi və readmissiya sazişlərinin imzalanması istiqamətində işlər davam etdirilir.
Bunlarla yanaşı, 2014-cü ilin 15-16 dekabr tarixlərində Moskva şəhərində Rusiya Federasiyası tərəfindən layihəsi hazırlanmış “Azərbaycan Respublikası Hökuməti və Rusiya Federasiyası Hökuməti arasında readmissiya haqqında” Saziş hər iki dövlətin aidiyyəti dövlət qurumlarının nümayəndələrinin (o cümlədən Dövlət Miqrasiya Xidmətinin nümayəndəsi) iştirakı ilə ekspertlər səviyyəsində müzakirə olunmuşdur və növbəti görüşün 2015-ci ilin birinci yarımili ərzində Bakıda keçirilməsi planlaşdırılmışdır.
Azərbaycan Respublikası Dövlət Miqrasiya Xidməti tərəfindən hazırlanmış “Rusiya Federasiyasının Federal Miqrasiya Xidməti və Azərbaycan Respublikasının Dövlət Miqrasiya Xidməti arasında miqrasiya sahəsində əməkdaşlıq haqqında” Saziş layihəsi 27 may 2014-cü il tarixdə Moskva şəhərində ekspertlər səviyyəsində müzakirə olunaraq razılaşdırılmışdır. Ötən dövr ərzində layihəyə hər iki tərəfin aidiyyəti dövlət qurumları baxmış və təkliflər qarşılıqlı olaraq münasibət bildirilməsi üçün mübadilə edilmişdir.
“Azərbaycan Respublikası Hökuməti və Rusiya Federasiyası Hökuməti arasında əmək miqrasiyası sahəsində əməkdaşlıq haqqında Saziş” və “Rusiya Federasiyasının Federal Miqrasiya Xidməti və Azərbaycan Respublikasının Dövlət Miqrasiya Xidməti arasında miqrasiya sahəsində əməkdaşlıq haqqında Saziş” layihələrinin imzalandıqdan sonra iki ölkə arasında miqrasiya sahəsində əməkdaşlığa öz töhvəsini verəcəklər. 
Rusiya Federasiyasına girişinə məhdudiyyət qoyulmuş Azərbaycan Respublikası vətəndaşları tərəfindən 2014-cü il ərzində Dövlət Miqrasiya Xidmətinə ünvanlanmış 23 müraciət araşdırılmış və məsələ ilə bağlı Azərbaycan Respublikası Xarici İşlər Nazirliyinə, Rusiya Federasiyasının Federal Miqrasiya Xidmətinə və Rusiya Federasiyasının Azərbaycan Respublikasındakı Səfirliyinə məktublar göndərilmişdir.
Hesabat dövrü ərzində Azərbaycan Respublikası Xarici İşlər Nazirliyindən daxil olmuş “Azərbaycan Respublikası vətəndaşlarının xarici ölkələrdə uçotu Qaydaları”nda dəyişiklik edilməsi barədə Xarici İşlər Nazirliyinin Qərarı layihəsinə baxılmış və aidiyyəti üzrə münasibət bildirilmişdir.

	
	İkinci Fəsil
Əhalinin müxtəlif qruplarının hüquqlarının müdafiəsi

	

	Bu fəsildə əhalinin müxtəlif qruplarının, o cümlədən insan hüquqlarının həyata keçirilməsi nöqteyi-nəzərindən zəif hesab olunan qrupların – qaçqın, məcburi köçkünlər, məhkumlar, hərbi qulluqçular, qadınlar, ahıllar, əlillər və başqalarının insan hüquqları və azadlıqlarının daha səmərəli qaydada təmin edilməsi məqsədilə fəaliyyət istiqamətləri müəyyən olunur. Göstərilən istiqamətlərdə artıq bir çox mühüm tədbirlər həyata keçirilmiş, bu qrupların insan hüquqlarının müdafiəsi məqsədilə beynəlxalq təşkilatlarla birgə layihələr icra edilmişdir. Bununla yanaşı, göstərilən istiqamətlərdə fəaliyyətin mütəmadi qaydada davam etdirilməsi əlavə tədbirlərin həyata keçirilməsini zəruri edir. 

	2.1
	Ermənistanın Azərbaycana qarşı təcavüzü nəticəsində qaçqın və məcburi köçkün düşmüş şəxslərin hüquqlarının kütləvi şəkildə pozulması, işğal nəticəsində Azərbaycanın təbii, tarixi və mədəni sərvətlərinin dağıdılması faktının dünya ictimaiyyətinə çatdırılması və onlara dəymiş zərərin Ermənistan dövləti tərəfindən ödənilməsi məqsədilə beynəlxalq təşkilatlarda işin davam etdirilməsi
	Mütəmadi

	Azərbaycan Respublikası Dövlət Miqrasiya Xidməti

	Dövlət Miqrasiya Xidməti səlahiyyətləri çərçivəsində Ermənistanın Azərbaycana qarşı təcavüzü faktının dünya ictimaiyyətinə çatdırılması və beynəlxalq təşkilatlarda bu məsələnin gündəmə gətirilməsi istiqamətində məqsədyönlü fəaliyyət göstərir. Belə ki, Xidmətdə keçirilmiş görüş və tədbirlərdə Ermənistanın ölkəmizə təcavüzü, ərazilərin davam edən işğalı, qaçqın və məcburi köçkünlər barədə qarşı tərəf ətraflı məlumatlandırılmışdır.
18-22 fevral 2014-cü il tarixlərdə “Cənubi Qafqaz ölkələrində səmərəli readmissiya idarəçiliyinin yaradılmasının dəstəklənməsi” layihəsi çərçivəsində Azərbaycan Respublikası nümayəndə heyətinin Polşaya təlim səfəri zamanı, həmçinin adıçəkilən layihə çərçivəsində 3-5 dekabr tarixlərdə Bakı şəhərində keçirilmiş readmissiya məsəələrinə həsr edilmiş beynəlxalq seminarda Azərbaycan torpaqlarının-Dağlıq Qarabağ regionu və 7 ətraf rayonun Ermənistan Respublikası tərəfindən işğal altında saxlanılması,. Ermənistan tərəfindən həyata keçirilmiş etnik təmizləmə siyasəti nəticəsində bir milyondan çox azərbaycanlının qaçqın və məcburi köçkün vəziyyətinə düşməsi iştirakçıların diqqətinə çatdırılmışdır.
Eyni zamanda, MDB iştirakçı dövlətlərin Miqrasiya orqanları rəhbərləri şurasının 16-cı iclasının gündəliyinə daxil edilmiş daxili miqrasiya ilə bağlı məsələnin müzakirəsi zamanı Azərbaycan Respublikasında daxili miqrasiya axınlarında əsas payın məcburi miqrasiyaya aid olduğu qeyd edilmiş, Ermənistan silahlı qüvvələrinin hərbi təcavüzü, işğal olunmuş rayonlar, BMT Təhlükəsizlik Şurasının qətnamələri və digər məlumatlar şuraya üzv dövlətlərin nümayəndələrinə yazılı  bildirilmişdir.

	2.10
	Saxlanılan şəxslərin öz iradəsi ilə tərk edə bilmədiyi yerlərdə şəraitin və rejimin beynəlxalq standartlara uyğunlaşdırılması istiqamətində tədbirlərin davam etdirilməsi
	2012-2015-ci illər
	Azərbaycan Respublikası Dövlət Miqrasiya Xidməti




	Azərbaycan Respublikası Dövlət Miqrasiya Xidmətinin fəaliyyətə başlamış müasir beynəlxalq standartlara cavab verən Bakı və Yevlax şəhərlərində Qanunsuz miqrantların saxlanılması mərkəzlərində miqrantların hüquqlarının qorunması daim diqqətdə saxlanılır. Belə ki, Dövlət Miqrasiya Xidmətinin benifisiarı olduğu həm Tvinninq, həm də BMqT tərəfindən həyata keçirilən “Cənubi Qafqaz ölkələrində effektiv readmissiya idarəçiliyinin yaradılmasına dəstək” layihələri çərçivəsində Mərkəzlərin işinin daha da təkmilləşdirilməsi məqsədilə müvafiq ekspertlərlə görüşlər keçirilmiş, əməkdaşlar üçün treninqlər təşkil olunmuş, həmçinin Polşa, Rusiya, Almaniya, Niderland, Rumınya, Latviya və Belçikaya təlim səfərləri təşkil edilmişdir.
Eyni zamanda, 17-18 aprel 2014-cü il tarixlərdə Birləşmiş Millətlər Təşkilatının Qaçqınlar üzrə Ali Komissarlığının dəstəyi ilə Bakı şəhər Qanunsuz miqrantların saxlanılması mərkəzində Xidmət əməkdaşları üçün təlim keçirilmişdir.
Ötən dövr ərzində Beynəlxalq Miqrasiya Təşkilatı, Birləşmiş Millətlər Təşkilatının Qaçqınlar üzrə Ali Komissarlığı, Beynəlxalq Qızıl Xaç Komitəsi, Avropa İttifaqı, eləcə də Gürcüstan, Moldova, Serbiya, Ukrayna, Türkiyə, Almaniya, İsveçrə, Niderland və Belçikadan olan nümayəndələr Bakı şəhər Qanunsuz Miqrantların Saxlanılması Mərkəzində yaradılmış şəraitlə tanış olmuş və razı qaldıqlarını bildirmişlər.
Eyni zamanda, Azərbaycan Respublikasının 16 dekabr 2014-cü il tarixli 1143-IVQD nömrəli Qanunu ilə “Azərbaycan Respublikasının Miqrasiya Məcəlləsi”nə əlavə və dəyişikliklər edilmişdir. Belə ki, Məcəlləyə “Əcnəbilərin və vətəndaşlığı olmayan şəxslərin Qanunsuz miqrantların saxlanılması mərkəzlərində yerləşdirilməsi və saxlanılması qaydası” adlı 13-cü fəsil əlavə edilmişdir. Adıçəkilən fəsildə əcnəbilərin və vətəndaşlığı olmayan şəxslərin qanunsuz miqrantların saxlanılması mərkəzlərində yerləşdirilməsi üçün əsaslar və müddətlər, onların Mərkəzdə yerləşdirilməsinin proseduru və saxlanılmasının xüsusiyyətləri, eləcə də Mərkəzin rejimi və daxili intizam qaydaları öz əksini tapmışdır. Bunlardan əlavə, Mərkəzdə məcburi və könüllü yerləşdirilən əcnəbilərin və vətəndaşlığı olmayan şəxslərin hüquqları və vəzifələri, onların mühafizəsi və üzərilərində nəzarət, eləcə də Mərkəzin işçilərinin vəzifələri və onun fəaliyyətinə nəzarət bağlı müddəalar da yer almışdır. 

	
	Beşinci Fəsil
İnsan hüquqları sahəsində beynəlxalq təşkilatlarla əməkdaşlıq

	5.1
	Birləşmiş Millətlər Təşkilatının ixtisaslaşmış təsisatları və beynəlxalq regional təşkilatlarla birgə layihələrin hazırlanması və həyata keçirilməsi
	Mütəmadi
	Azərbaycan Respublikası Dövlət Miqrasiya Xidməti

	Dövlət Miqrasiya Xidmətinin Avropa İttifaqı ilə birgə icrasına 2013-cü ilin yanvarından başladığı və 4 komponentdən ibarət olan “Azərbaycan Respublikası Dövlət Miqrasiya Xidməti və ona tabe idarələrin kollektivinin professional inkişafı və bacarıqlarının artırılmasına və miqrasiya haqqında cari qanunvericiliyin Avropa İttifaqı standartlarına uyğunlaşdırılmasına dəstək” adlı Tvinninq layihəsi üzrə 2014-cü il ərzində 28 tədbir uğurla həyata keçirmişdir. 
Eyni zamanda, hesabat dövrü ərzində Dövlət Miqrasiya Xidməti Avropa İttifaqının maliyyə dəstəyi ilə Beynəlxalq Miqrasiya Təşkilatı tərəfindən həyata keçirilən “Cənubi Qafqaz ölkələrində effektiv readmissiya idarəçiliyinin yaradılmasına dəstək” və Avropa Komissiyası, həmçinin Birləşmiş Millətlər Təşkilatının Qaçqınlar üzrə Ali Komissarlığı tərəfindən birgə maliyyələşdirilən “Şərqi Avropada və Cənubi Qafqazda sığınacaq sistemlərinin keyfiyyətinin artırılması təşəbbüsü” layihələrində tərəfdaş kimi iştirakını davam etdirmişdir.
2014-cü ilin oktyabr ayında Avropa İttifaqı və Azərbaycan Respublikası Hökuməti tərəfindən qəbul olunmuş Hərtərəfli İnstitusional Quruculuq Proqramı çərçivəsində “Azərbaycanda miqrasiya və sərhəd idarəçiliyi üzrə potensialların gücləndirilməsi” layihəsinə start verilmişdir. Dövlət Miqrasiya Xidməti bu layihədə əsas tərəfdaşlardan biri kimi iştirak edir.
Yuxarıda qeyd edilənlərlə yanaşı, 10 aprel 2014-cü il tarixdə Bakı şəhərində Dövlət Miqrasiya Xidməti, Azərbaycan Milli Elmlər Akademiyası və Beynəlxalq Miqrasiya Təşkilatı tərəfindən “Azərbaycan Respublikasının miqrasiya siyasəti və insan hüquqları üzrə beynəlxalq konfrans” təşkil olunmuşdur.



